
Framhaldsfyrirspurn áheyrnarfulltrúa Miðflokksins um stuðning Bloomberg 
Philantropies við stafræna umbreytingu Reykjavíkurborgar

Á fundi borgarráðs þann 12. ágúst sl. var lögð fram svohljóðandi fyrirspurn áheyrnarfulltrúa 
Miðflokksins: 

Á hvaða lagagrunni byggir móttaka fjármagns upp á 2,2 milljónir bandaríkjadala 
eða sem nemur tæpum 300 milljónum íslenskra króna frá Bloomberg Philantropies?

Fyrirspurninni var vísað til umsagnar skrifstofu borgarstjóra og borgarritara með bréfi 
skrifstofu borgarstjórnar þann 12. ágúst 2021. 

Svar við fyrirspurn: 

Um starfsemi sveitarfélaga gilda lög nr. 138/2011, sveitarstjórnarlög.  Í lögunum er m.a. 
fjallað um markmið, hlutverk og skyldur sveitarfélaga.  Einnig gilda lög um opinber fjármál, 
lög nr. 123/2015, um starfsemi sveitarfélaga.
Í 7. gr. sveitarstjórnarlaga segir að sveitarfélög geti tekið að sér hvert það verkefni sem varðar 
íbúa þeirra, enda sé það ekki falið öðrum til úrlausnar að lögum. Þar segir einnig að 
sveitarfélög skulu vinna að sameiginlegum velferðarmálum íbúanna eftir því sem fært þykir á 
hverjum tíma. Verkefni sveitarfélaga skiptast í lögmælt verkefni og ólögmælt eða valkvæð 
verkefni.
Í 8. gr. er ákvæði um að sveitarstjórn hafi ákvörðunarvald um nýtingu tekjustofna, lántökur 
og ráðstöfun eigna og um framkvæmd verkefna sveitarfélagsins. Sveitarstjórn skal sjá um að 
lögbundnar skyldur séu ræktar og hafa eftirlit með því að fylgt sé viðeigandi reglum í störfum 
sveitarfélags.
Í áranna rás hefur verið litið þannig á að sveitarstjórnir hafi mjög rúmar heimildir um nýtingu 
tekjustofna, framkvæmd verkefna og öflunar tekna m.a. annars með samstarfi við aðila innan 
og utan opinbera geirans, m.a. með tilvísun í 78. gr. Stjórnarskrár Íslands.  Þá er löng hefð 



fyrir því að verkefni séu fjármögnuð að hluta til með styrkjum frá bæði innlendum og 
erlendum aðilum. Í ljósi framangreinds liggur fyrir að ekki er þörf á lagastoð til að þiggja 
styrk af þessu tagi.

